
O
espello e o dragón é a pri-
meira obra de Xavier
Queipo (Santiago de

Compostela, 1957) pensada pa-
ra o público infantil, o autor, xa
experimentado no resto dos pú-
blicos, encárgase agora de trans-
portar aos lectores e lecto-
ras ata o Himalaia, pois é
alí, nun país imaxinario
do cordal asiático onde
transcorren os feitos que
acontecen aos protago-
nistas.

O país en cuestión trá-
tase dun lugar moi peque-
no, tan pequeno que conta
cunha montaña e nada
máis, e os seus habitantes
viven atemorizados pola
presenza dun león que vive
na cova da montaña. O rei
Tenduc pensando que xa
lle chega o intre de deixar
nomeado sucesor propon-
lles aos seus fillos vencer ao
dragón. O vencedor, como
non podería ser doutro xei-
to, acadará o sempre desexa-
do trono. Mais o menor dos fi-
llos, Liluc, un rapaz feble e aman-
te dos libros, non desexa reinar
aínda que paradoxalmente será el
co seu enxeño o que remate ga-
ñando ao dragón.

A historia non dista en abso-
luto de moitas das historias in-
fantís ás que estamos afeitos mais
non por iso perde interese e en-
canto. A combinación de seres
fantásticos, aventuras, ocorrencia

e persona-
xes queridos
polos lectores á
beira dunha prosa dinámica
apropiada para a idade, cos capí-
tulos ben estruturados e coas
partes ben delimitadas fan deste
libro un instrumento capaz de fa-
cer gozar dun bo momento a cal-

quera rapaz interesado minima-
mente na lectura.

Mais, se cadra, o máis salien-
table sexa o espazo, as terras do
Himalaia e os pobos que este al-
berga. Os costumes, tradicións e
xentes que os lectores coñecen a

carón dos personaxes, abren a
perspectiva de quen le, amó-
sanlle novas terras, culturas,
diferentes xeitos de vida e,
quizais o máis importante,
outras maneiras de concibir a
vida que distan moito das
maneiras ás que están afeitos
os nosos nenos e nenas.

O libro complétase coas
ilustracións de Maite Ramos,
estas, coma acontecía tamén
coa historia, son de corte tradi-
cional mais adáptanse perfec-
tamente á historia e contribúen
a facer aínda máis ameno e di-
vertido o relato.

Trátase entón dunha obra
que segue as pautas da literatura
infantil universal, tanto en estru-

turas coma en contidos, mais é
tamén unha obra aproveitable ao
tempo polos mestres para fo-
mentar os hábitos lectores dos ra-
paces e tamén válida para suxerila
á hora de tratar os contidos
transversais de primaria, sobre
todo no que atingue ao respecto
e á tolerancia.

QUEIPO, Xavier, O espello e o
dragón (ilustr. Maite Ramos), Ed.
Xerais,Vigo, 2005, 59 páxinas

U
n tarro cheo de lapis é un
dos seis títulos cos que
Planeta & Oxford bota a

andar no mundo da literatura
infantil e xuvenil na nosa lingua
ampliando así a colección “Ca-
maleón” con títulos en galego e
co obxectivo educativo de seguir
fomentando a lectura como ac-
tividade de ocio e afección per-
soal.

Os autores elixidos para este
percorrido figuran entre os
máis lidos do país e coas súas
palabras, historias e/ou formas
de novelar tentarán aportar ós
lectores visións fantásticas, re-
ais, máxicas ou simplemente
cotiás que consigan encantar
o/s momento/s de lectura.

Juan Farias é o autor de Un
tarro cheo de lapis, unha noveli-
ña da serie laranxa destinada a
nenos a partir de oito anos na
que o escritor presenta as in-
quedanzas dun rapaz por ser
escritor e poder viaxar a mun-
dos imaxinarios, por disfrutar
dunha das súas afeccións favo-
ritas e saír pescar, por amosar o
ben que se atopa na súa familia
e presentar cunha extrema do-
zura ós seus pais e ós seus ir-
máns. Ao longo de oitenta pá-
xinas o protagonista esmérase
na súa expresión para que os
demais coñezan a súa forma de
pensar e de vivir facendo da fa-
milia o núcleo sobre o que xiran

os seus des-
exos, angustias,

pesares, teimas e alegrí-
as. O traballo de seu pai, as

tarefas da casa de mamá, as pro-
testas de Marta, o trato que lle
dan ao pequeno da casa ou o
comportamento sempre espe-
cial de Nuria chegan a conver-
terse en motivos valiosísimos á
hora de pensar en qué escribir.
Non é preciso para o rapaz in-
ventar mundos imaxinarios ou
voar a países lonxanos, bástalle

con botar unha ollada ao
seu redor para decatarse
de que é na súa casa-fami-
lia onde acontecen as his-
torias que merecen ser
contadas.

Os sentimentos e a fa-
milia aparecen en Un tarro
cheo de lapis como valores
fundamentais que poden
pasar despercibidos para ne-
nos destas idades destinata-
rios da novela e que unha
vez máis a literatura rescata
para amosarlles a importan-
cia que posúe o que nos ro-
dea. Por outra parte, a presen-
za sempre atenta dos pais ante
as necesidades que lle van xur-
dindo aos nenos, dálle ao pro-
tagonista unha seguridade nos
seus actos e no seu pensamen-
to que o fai sentirse ben. Qui-
zais a dobre lectura sexa a máis

interesante da novela.

FARIAS, Juan, Un tarro cheo de
lapis (ilustr. Xavier Blasco; trad.
X. Senín), Ed. Planeta&Oxford,
Madrid, 2005, 85 páxinas

A raíña Lupa
Antonio Balboa Salgado
Edicións Lóstrego. 207 páxinas

Moitos son os persona-
xes e episodios que apare-
cen nos diferentes relatos
dos restos do apóstolo San-
tiago a Galiza. Insuficiente-
mente estudados, estes ele-
mentos foron denigrados
polo cristianismo, que os
converteu en mos-
tras palpables de
paganismo. Este
estudo de investi-
gación, merecedor
do V Premio de
Ensaio “Manuel
Murguía”, tenta
desvelar as claves
que permitan

comprender mellor os epi-
sodios que rodean o nace-
mento do fenómeno xaco-
beo. En primeiro termo, o
autor analiza a figura da raí-
ña a través das narracións
da translación, das caracte-
rísticas que nela se especifi-

can sobre Lupa, así
como do seu nome
e perduración no
folclore. Logo abor-
da diversos temas
que son de interese
no coñecemento de
elementos presen-
tes nos relatos da
translación.

ANDEL DE NOVIDADES
M. Blanco Rivas

A memoria de Cambados
Carlos Díaz Martínez
Edicións Xerais. 96 páxinas

Recolle este volume oi-
tenta documentos, a maior
parte deles tarxetas postais
publicadas entre 1900 e
1930, que permiten a recu-
peración da memoria gráfi-
ca do concello de
Cambados. Teste-
muños de grande
calidade na foto-
grafía e na impre-
sión que facilitan
un percorrido polo
variado patrimo-
nio histórico e
monumental desta

vila mariñeira, dende o
magnífico pazo barroco de
Fefiñáns e a praza do Mer-
cado, o entorno da praza da
igrexa de Santa Mariña de
Ozo, a praza do Concello, o

paseo da Calzada
ou o peirao de San
Tomé. o percorri-
do visual complé-
tase coa reprodu-
ción de imaxes do
entorno vilego, co-
mo o mosteiro de
Meis ou os muí-
ños de Tragove.

O peixe de pedra
Ramón Loureiro/Xaquín Marín

Edicións A Nosa Terra. 27 páxinas

O peixe de pedra veu
nadando dende a Primeira
Bretaña, pasando ante as
costas de Normandía e da
Bretaña Segunda ata chegar
á Bretaña Terceira
para anunciar que
Madriña do Ceo ía
vir para dar un bi-
co a Capisura,
Martín, Santi, Mi-
guel e Iago, e que
aparecería sobre os
tellados da cate-
dral de Mondoñe-

do. Sacaron entón o peixe
de pedra da auga, subírono
con eles á cesta do globo,
soltaron amarras e despe-
garon co vento da tarde

rumbo a Mondo-
ñedo. Despois de
bicar a Madriña
do Ceo, os cinco
amigos ten unha
estrela brilando
sempre dentro dos
ollos e un peixe de
luz cantando den-
tro do corazón.

As arpas de Iwerddon
Luz Pozo Garza

Edicións Linteo. 141 páxinas

Irlanda e Galicia Irmá-
nandanse a través do sím-
bolo e o misterio
da poesía, esa lin-
guaxe que os clási-
cos arcaicos imaxi-
naban canle da di-
vinidade, e que
Platón situou á
beira da indaga-
ción filosófica da
verdade. Sorpren-

de nestas páxinas o inteli-
xente diálogo que se entabla

ente entre o pro-
fundo e o cotiá,
entre o culto e o
popular, entre a in-
timidade biográfi-
ca e o mundo exte-
rior, a través do cal
Luz Pozo Garza vai
elaborando o seu
mensaxe poético.


